ადმინისტრაციული დეპარტამენტის უფროსს,
ბატონ ივანე ბიბილაშვილს

ბატონო ივანე,
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში შემოვიდა შპს „რეგიონული ჯანდაცვის ცენტრის“ დირექტორის ბატონ ნუგზარ ბოლქვაძის კორესპონდენცია (N13/453, 28.05.19), რომელიც ეხება სამედიცინო დაწესებულებათა რეაბილიტაციისა და აღჭურვის სახელწიფო პროგრამის ფარგლებში დმანისის სამედიცინო დაწესებულებაში სარემონტო სამუშაოების ჩატარების საკითხს.

დმანისის სამედიცინო ცენტრის ფუნქციონირებისთვის, გადაუდებელ აუცილებლობას წარმოადგენს სამეანო მიმღების, ფთიზიატრიული კაბინეტის, სახანძრო კიბის და გათბობა/ ვენტილაციის სისტემის მოწესრიგება. სამეანო და ფთიზიატრიული კაბინეტის მოწყობა-21,191.19 ლარი; სანტექნიკა-6,299.41 ლარი; ელექტროობა-2,177.18 ლარი; პანდუსისა და კიბის მოწყობა სამეანო მიმღებამდე-7,613.74; სახანძრო კიბის მოწყობა-7,177.57; ფთიზიატრიულ კაბინეტთან მისასვლელი პანდუსის მოწყობა-8,872.96 ლარი და გათბობა/ გაგრილების სისტემის რეაბილიტაცია-48,358.17 ლარი.

იმის გათვალისწინებით, დმანისში მოქმედი სამედიცინო ცენტრი წარმოადგენს რეგიონის მოსახლობისთვის სამედიცინო სერვისების ერთადერთ მიმწოდებელს, საკითხი განხილული იქნა სამინისტროს ჯანმრთელობის დაცვის პროგრამებისა და ინფრასტრუქტურული საკითხების საკოორდინაციო საბჭოს 2019 წლის 7 ივნისის სხდომაზე (იხ. საბჭოს სხდომის ოქმი).

საბჭოს გადაწვეტილების შესაბამისად, შპს „რეგიონული ჯანდაცვის ცენტრის“ დმანისის სამედიცინო დაწესებულების სამეანო და ფთიზიატრიული სერვისების უწყვეტობის უზრუნველყოფის მიზნით, გთხოვთ, განხორციელოთ აღნიშნული სამედიცინო დაწესებულების რეაბილიტაცია სამედიცინო დაწესებულებათა რეაბილიტაციისა და აღჭურვის სახელწიფო პროგრამის ფარგლებში.
პატივისცემით,

